
[bookmark: _GoBack]««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

1. Կարգավորման ենթակա խնդիրը.
Հայաստանի Հանրապետության կառավարության 2023 թվականի նոյեմբերի 30-ի      N 2076-Ն որոշմամբ նախատեսվել է ֆիզիկական անձանց կողմից ներմուծվող անձնական օգտագործման տրանսպորտային միջոցների մասով նախատեսել փոխհատուցման հնարավորություն․
ա․ միասնական դրույքաչափերով վճարված մաքսատուրքերի և հարկերի 40% չափով՝ ԱՏԳ ԱԱ 8703 ծածակագրին դասվող մինչև 5 տարի թողարկման տարեթիվ ունեցող թեթև մարդատար տրանսպարտային միջոցների մասով,
բ․ միասնական դրույքաչափերով վճարված մաքսատուրքերի և հարկերի 70% չափով՝ ԱՏԳ ԱԱ 8703 ծածակագրին դասվող 5 տարուց ավելի թողարկման տարեթիվ ունեցող թեթև մարդատար տրանսպարտային միջոցների մասով։
Վերը նշված որոշման 2-րդ կետով Հայաստանի Հանրապետության պետական եկամուտների կոմիտեի կողմից նույն որոշումն ուժի մեջ մտնելուց հետո մեկամսյա ժամկետում պետք է ներկայացվի առաջարկություն՝ «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի «Հայաստանի Հանրապետության 2023 թվականի պետական բյուջեի կատարումն ապահովող միջոցառումների մասին» N 2111-Ն որոշման մեջ համապատասխան փոփոխություններ և լրացումներ կատարելու մասին:  
2. Ընթացիկ իրավիճակը և իրավական ակտի ընդունման անհրաժեշտությունը․
2023 թվականի տվյալներով ՀՀ ժամանակավոր ներմուծված և չվերաարտահանված ԱՏԳ ԱԱ 8703 ծածկագրի դասվող թեթև մարդատար տրանսպորտային միջոցների քանակը կազմում է շուրջ 9000, որոնց  համար միասնական դրույքաչափերով վճարման ենթակա մաքսատուրքերի և հարկերի հաշվարկային գնահատված մեծությունը կազմում է շուրջ 44․3 մլրդ․ դրամ, եթե այդ տրանսպորտային միջոցները ազատ շրջանառության նպատակով ստանային մաքսային ձևակերպում։ Մասնավորապես, մինչև 5 տարի թողարկման տարեթիվ ունեցող ավտոմեքենաների քանակը կազմում է շուրջ 1200, իսկ 5 տարուց ավելի թողարկման տարեթիվ ունեցող ավտոմեքենաների քանակը շուրջ 7800։ 05.12.23թ.-ից մինչև 16.12.23թ.-ը ներառյալ ժամանակահատվածում նշված ավտոմեքենաներից մաքսային ձևակերպում են ստացել 1616-ը, որոնցից գանձվել է շուրջ 2.3 մլրդ. դրամ, իսկ պետական բյուջեից փոխհատուցման ենթակա գումարը կազմում է շուրջ 4.5 մլրդ. դրամ: Փաստացի ցուցանիշների վերլուծությունից կարելի է ենթադրել, որ շաբաթ օրերին ձևակերպումներն ավելի քիչ են և այդ օրերին` ՀՀ բյուջեից փոխհատուցման ենթակա գումարը միջին օրական կազմում է շուրջ 139 մլն. դրամ, իսկ աշխատանքային օրերի ձևակերպումներով` միջին օրական ՀՀ բյուջեից փոխհատուցման ենթակա գումարը կազմել է շուրջ 470 մլն. դրամ:
Հաշվի առնելով` ձևակերպումների նվազող տենդենցը, այնուամենայնիվ շաբաթ և աշխատանքային օրերի միջին օրական ձևակերպումների արդյունքում` կանխատեսվող ՀՀ պետական բյուջեից փոխհատուցման ենթակա գումարը կկազմի համապատասխանաբար 100 մլն. դրամ և 350 մլն. դրամ, ուստի հաշվի առնելով ծրագրի մնացորդային օրերի քանակը (2 հատ շաբաթ օր և 10 հատ աշխատանքային օր)` պետական բյուջեից փոխհատուցման ենթակա գումարը կկազմի շուրջ  3.7 մլրդ. դրամ (2x100մլն+10x350մլն): Հաշվի առնելով փաստացի ձևակերպումների գծով առկա 4.5 մլրդ. դրամի մնացորդը` 05.12.23թ-ից մինչև 30.12.23թ-ն ընկած ժամանակահատվածի համար ՀՀ պետական բյուջեից փոխհատուցման ենթակա գումարը կկազմի ընդամենը շուրջ 8.2 մլրդ. դրամ (3.7 կանխատեսվող+4.5 փաստացի): Փաստացի գումարը կարող է պարզ լինել տարվա արդյունքներն ամփոփելուց հետո։
3. Կարգավորման նպատակը և ակնկալվող արդյունքը․
Նախագծով նախատեսվում է ՀՀ 2023 թվականի պետական բյուջեում կատարել համապատասխան փոփոխություններ ու լրացումներ՝ ՀՀ կառավարության 2023 թվականի նոյեմբերի 30-ի N 2076-Ն որոշմամբ սահմանված պահանջների ապահովման նպատակով։ Նախագծով ակնկալվում է ՀՀ պետական բյուջեից համապատասխան միջոցների հատկացում՝ ֆիզիկական անձանց կողմից ժամանակավոր ներմուծված՝ ԱՏԳ ԱԱ 8703 ծածկագրին դասվող տրանսպորտային միջոցների՝ ազատ շրջանառության նպատակով ձևակերպման ժամանակ համապատասխան փոխհատուցման իրականացման նպատակով։
Նախագծի ընդունման դեպքում ՀՀ պետական բյուջեի եկամուտները և ծախսերը կավելանան համապատասխանաբար` 8.2 մլրդ դրամի չափով:
4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ պետական եկամուտների կոմիտեի կողմից։
5. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». 
Նախագիծը բխում է ՀՀ կառավարության հնգամյա գործունեության ծրագրից, ուղղված է Կառավարության ծրագրով սահմանված ուղենիշների ապահովմանը, մասնավորապես՝ Հարկեր/ՀՆԱ ցուցանիշի բարելավմանը, տնտեսավարող սուբյեկտների կողմից հարկային ու մաքսային պարտավորությունների ժամանակին հայտարարագրմանը, ստվերային շրջանառությունների մակարդակի կրճատմանը։
3

